MODELI PËR DOKUMENTIN KONSULTATIV
Draft ligji: “Për disa shtesa dhe ndryshime në ligjin nr. 10 489, datë 15.12.2011 “Për tregtimin dhe mbikëqyrjen e tregut të produkteve jo-ushqimore”, të ndryshuar.”
	(Përcaktoni/shkruani komentet e kujt po kërkoni (veçanërisht), p.sh. komente (të përgjithshme) publike, nga komuniteti ekspert në fushën përkatëse, nga organet përfaqësuese të komunitetit të biznesit, nga organizatat joqeveritare dhe individët me përvojë në fushën përkatëse, etj.)

Ministria e Ekonomisë, Kulturës dhe Inovacionit fton qytetarë, ekspertë të fushës, shoqata dhe përfaqësues të tjerë të publikut të interesuar për të kontribuar përgjatë procesit të konsultimit publik, të projektligjit “Për disa shtesa dhe ndryshime në ligjin nr. 10 489, datë 15.12.2011 “Për tregtimin dhe mbikëqyrjen e tregut të produkteve jo-ushqimore”, të ndryshuar.”. MEKI mirëpret komente të përgjithshme publike kryesisht mbi:
-Vendosjen në treg vetëm të produkteve të sigurta dhe në konformitet me kërkesat e legjislacionit të aplikueshëm, duke përfshirë edhe produktet e shitura/tregtuara online, për të siguruar një nivel të lartë sigurie të mbrojtjes së konsumatorëve.
-Krijimin e një sistemi efikas të komunikimit dhe shkëmbimit të informacionit për të mbështetur mbikëqyrjen efektive të tregut dhe për të siguruar transparencë në proceset e mbikëqyrjes.
-Përmirësimin e mbikëqyrjes së shitjeve në largësi, përmes qartësimit të përgjegjësive të autoriteteve dhe mekanizmave të bashkëpunimit për mbikëqyrjen e tregtisë elektronike.
-Harmonizimin e legjislacionit shqiptar me acquis të BE-së (Rregulloren (BE) 2019/1020).
-Përmirësimin e bashkëpunimit me operatorët ekonomikë.
Kontributet tuaja do të konsiderohen përgjatë procesit të përmirësimit të mëtejshëm të projektligjit “Për disa shtesa dhe ndryshime në ligjin nr. 10 489, datë 15.12.2011 “Për tregtimin dhe mbikëqyrjen e tregut të produkteve jo-ushqimore”, të ndryshuar.”. MEKI do të përmbledhë të gjitha sugjerimet dhe komentet tuaja dhe do të japë sqarime për mënyrën se si ato janë reflektuar si dhe do të argumentohet mospranimi i komenteve, në rast se nuk do të reflektohen.   



Kohëzgjatja e konsultimeve:
	Konsultimi publik nëpërmjet publikimit në RENJK do të zgjasë nga data 29 Korrik 2025 deri më 26 Gusht 2025.  



Si të përgjigjeni:
	Shkruani si mund të përgjigjen palët e interesuara/publiku në konsultime, p.sh. Me email:, Me postë në:, Duke plotësuar formularin në internet në RENJKP (siguroni linket e drejtpërdrejta).
Mund të merrni pjesë në procesin e konsultimeve publike, duke dërguar komente/kontribute për projektligjin “Për disa shtesa dhe ndryshime në ligjin nr. 10 489, datë 15.12.2011 “Për tregtimin dhe mbikëqyrjen e tregut të produkteve jo-ushqimore”, të ndryshuar.”, publikuar në RENJK.



Kontakti:
	Duhet të jepen të dhënat e kontaktit të koordinatorit përkatës për konsultime publike dhe /ose të ndonjë personi tjetër të cilit i drejtohen pyetjet.
 Elvis.koleka@meki.gov.al; sindi.ormenaj@meki.gov.al; romina.meco@meki.gov.al 



Datat dhe vendet e takimeve publike:
	Siguroni informacionin nëse ato janë të organizuar.
Projektligji “Për disa shtesa dhe ndryshime në ligjin nr. 10 489, datë 15.12.2011 “Për tregtimin dhe mbikëqyrjen e tregut të produkteve jo-ushqimore”, të ndryshuar.” është konsultuar në tryezën e Platformës së Partneritetit të Integrimit Evropian, që përfshin përfaqësues nga shoqatat e biznesit dhe dhomat e tregtisë, më datën 26 Maj 2025.



Sfondi i propozimit legjislativ
	Përshkruani pse ka nevojë për rregulloren e re/të ndryshuar, d.m.th cila është gjendja aktuale, si është e rregulluar, cilat janë sfidat, problemet dhe mangësitë ekzistuese si të praktikës, ashtu edhe  të rregulloreve ekzistuese, çfarë eshte bërë në të kaluarën ashtu siç duhet me keto politika.
Ligji nr. 10489, datë 15.12.2011, "Për tregtimin dhe mbikëqyrjen e tregut të produkteve jo-ushqimore", i ndryshuar, harmonizon pjesërisht Rregulloren 765/2008/KE të Parlamentit Evropian dhe Këshillit, datë 9 korrik 2008 “Mbi vendosjen e kërkesave për akreditimin dhe mbikëqyrjen e tregut, lidhur me tregtimin e produkteve ”. Kjo rregullore e Bashkimit Evropian (BE) është ndryshuar me miratimin e Rregullores (BE) 2019/1020 të Parlamentit Evropian dhe të Këshillit, datë 20 qershor 2019 “Për mbikëqyrjen e tregut dhe përputhshmërinë e produkteve” . Rregullorja e re 2019/1020 synon të përmirësojë funksionimin e tregut të brendshëm duke forcuar mbikëqyrjen e tregut të produkteve jo-ushqimore të përfshira në legjislacionin e harmonizuar evropian, me qëllim që vetëm produktet në përputhje me kërkesat e parashikuara, dhe që sigurojnë një nivel të lartë të mbrojtjes së interesave publike, siç janë shëndeti dhe siguria në përgjithësi, shëndeti dhe siguria në vendin e punës, mbrojtja e konsumatorëve, mbrojtja e mjedisit dhe sigurisë publike dhe çdo interes tjetër publik i mbrojtur nga ai legjislacion, të vihen në dispozicion në tregun e BE-së. 
Zbatimi i këtyre kërkesave është thelbësor për mbrojtjen e këtyre interesave dhe krijimin e një mjedisi konkurrues e të barabartë për operatorët ekonomikë në tregun e përbashkët evropian. Rregullorja 2019/1020, e cila zbatohet në Shtetet Anëtare nga data 16 korrik 2021, vendos rregulla dhe procedura të përbashkëta për mbikëqyrjen e tregut dhe kontrollin e produkteve që i nënshtrohen legjislacionit të harmonizuar evropian, duke përfshirë edhe ato që ofrohen përmes mjeteve online. Ajo forcon gjithashtu bashkëpunimin me operatorët ekonomikë dhe përcakton detyrime të qarta për garantimin e sigurisë së produkteve. Pavarësisht se rregullorja është relativisht e re, ajo paraqet rëndësi në këndvështrimin e përmirësimit të kuadrit ligjor shqiptar në fushën e mbikëqyrjes së tregut të produkteve jo-ushqimore, i cili duhet të adresojë sfidat e tregut global, kompleksitetin e zinxhirëve të furnizimit dhe rritjen e vazhdueshme të tregtisë elektronike. 
Duke marrë në konsideratë këto zhvillime në legjislacionin e BE-së, lind nevoja që edhe legjislacioni shqiptar të harmonizohet me parashikimet e Rregullores (BE) 2019/1020. Ky proces përbën një hap të rëndësishëm drejt integrimit të Shqipërisë në BE, duke reflektuar angazhimin e saj për përmbushjen e kërkesave të Kapitullit 1 (Lëvizja e lirë e mallrave) dhe të grupit më të gjerë të acquis të tregut të brendshëm. Realizimi i suksesshëm i këtij procesi jo vetëm që do të përshpejtojë përmbushjen e kritereve të anëtarësimit, por do të kontribuojë edhe në forcimin e integrimit rajonal në kuadër të Procesit të Berlinit. Gjithashtu, kjo iniciativë siguron koherencën me zhvillimet legjislative evropiane dhe forcimin e kuadrit ligjor horizontal në vend, me qëllim garantimin e mbulimit sa më të plotë dhe vënien në zbatim të mekanizmave për lëvizjen e lirë të mallrave, sigurinë e produkteve jo-ushqimore dhe mbikëqyrjen sa më efektive të tregut. 
Në këtë kuadër, është hartuar projektligji “Për disa shtesa dhe ndryshime në ligjin nr. 10 489, datë 15.12.2011 “Për tregtimin dhe mbikëqyrjen e tregut të produkteve jo-ushqimore”, të ndryshuar, me qëllim përafrimin e legjislacionit shqiptar me  Rregulloren (BE) 2019/1020.



Propozimet
	Renditni dhe përshkruani në mënyrë të shkurtër dhe koncize të gjitha propozimet dhe ndryshimet që doni të prezantoni me rregulloren e re. Përdorni një gjuhë të thjeshtë.

Vizioni i projektligjit është ndërtimi i një tregu më të sigurt, të rregulluar dhe të besueshëm për produktet jo-ushqimore në Shqipëri, në përputhje të plotë me standardet dhe praktikat më të mira të Bashkimit Evropian. 
Qëllim i projektligjit është të sigurohet që vetëm produkte të sigurta dhe në konformitet me kërkesat e ligjit, të qarkullojnë në treg, duke mbrojtur shëndetin e konsumatorëve, interesin publik dhe duke krijuar kushte të barabarta konkurruese për të gjithë operatorët ekonomikë.
Propozimet, ndryshimet dhe efektet kryesore të projektligjit: 
1. Forcimi i mbikëqyrjes së tregut nëpërmjet rritjes së kapaciteteve dhe e efektivitetit të autoriteteve shqiptare për mbikëqyrjen e tregut të produkteve jo-ushqimore.
2. Sigurimi i përputhshmërisë së të gjitha produkteve që bëhet të disponueshme në tregun shqiptar me standardet e përcaktuara në legjislacionin e harmonizuar evropian.
3. Garantimi i mbrojtjes së konsumatorëve nga produktet e pasigurta dhe jo të pajisura me standarde, duke rritur besimin e tyre në cilësinë dhe sigurinë e produkteve të tregtuara.
4. Harmonizimi i legjislacionit shqiptar me acquis të BE-së (Rregulloren (BE) 2019/1020.
5. Vendosja e mekanizmave efektive për të siguruar informimin e operatorëve ekonomikë në Shqipëri mbi kërkesat ligjore për sigurinë dhe cilësinë e produkteve.
6. Krijimi i një sistemi efikas të komunikimit dhe shkëmbimit të informacionit për të mbështetur mbikëqyrjen efektive të tregut dhe për të siguruar transparencë në proceset e mbikëqyrjes.
7. Përmirësimi i mekanizmave të mbikëqyrjes së tregtisë elektronike në largësi dhe qartësimi i përgjegjësive të autoriteteve.
8. Rritja e transparencës dhe sigurimi i qasjes në informacion mbi produktet dhe përputhshmërinë e tyre. 
9. Përmirësimi i bashkëpunimit me operatorët ekonomikë.
10. Forcimi i kapaciteteve institucionale (në burime financiare, njerëzore dhe teknike) të autoriteteve të mbikëqyrjes së tregut për të siguruar një zbatim efektiv të ligjeve dhe rregulloreve të reja.
11. Forcimi i bashkëpunimit ndërinstitucional dhe ndërkombëtar për mbikëqyrjen e tregut.




Pyetjet
	Listoni pyetje për të cilat po kërkoni reagime. Ato mund të lidhen me propozimet tuaja (p.sh. A jeni dakord me propozimin për ..., A jeni dakord që duhet të ndërmerren veprime të mëtejshme për të parandaluar/rritur ..., A jeni dakord që ne e quajmë shkelje ..., A pajtoheni me përkufizimin tonë të ri për ..., etj.) ose thjesht përdoren për të mbledhur të dhëna shtesë që ju kërkoni (p.sh. Cili do të ishte ndikimi i propozimeve tona në biznesin tuaj, organizatat, A e bën organizata juaj ..., etj.). Ju mund të merrni parasysh kufizimin e gjatësisë së përgjigjeve për  pyetjet individuale (p.sh. 250/500 fjalë).
A jeni dakord me propozimin për forcimin e mbikëqyrjes së tregut për produktet jo-ushqimore?
A jeni dakord me përkufizimin e ri për “operator ekonomik” sipas rregullores së BE 2019/1020?
A do të ndikonte pozitivisht për biznesin tuaj rritja e transparencës dhe qasjes në informacion mbi përputhshmërinë e produkteve?
A jeni dakord mekanizmat e vendosur për kontrollin e shitjeve në largësi?
A mendoni se bashkëpunimi ndërinstitucional dhe ndërkombëtar duhet të forcohet më tej në fushën e mbikëqyrjes së tregut?



2

